
Talaalib1 ka daane

Ku siaswalalanane ku cayli, kay daane ki Ngudradrekay taalaibi ku
daane patuelre. kadrua ku niarakayyane ku simingtu tudaane.

Kay talaalibi ka daane. lu Iritudaanane, twalay madu ki kialrenege,
kiabulri, padulru ku lasaarakaykayyane ku laububulu,ku satudaadane.

Kay Ngudradrekay lu Iripathagili tudaane, wakela ku sakatucekelane
ku magarange ku lasawvalay, laabaibay. Lu Iritudaane, aswalalaanga madu
raedre,ku tangukayya ki daane. ala paulrudru, pubulri, la pubaali madu. ala
pathagilli alibi. Ku Iribange si lraulraudru, arakay madu ku baali.

Kay talidaane, ku tamaagisane ki takalaclaelangane, taagaagane,
taapeapecane, arakay madu ku maadraw ku nialibane ku Irenege, cegecege
agisi. arakay madu ku alibi dralri ki daedae cakena, la kabula lu dreelane,

kay talaalibi ka daane, la ikay ku athau ku tasingkayyane ki ledra.

Ku tatudaanane kay talaalibi, mapapedrenge turamuru. adravane lu kela

ku maadraw ku udale, valrigi, lingilingi, kadrwa ku tangivelevelane,
kaimaburuburuku. kay daane ka talaalibi, kadrwa ku natikitikianenga ku

niarakayyane ku simingtu, lakamani ku kasasevere, luka

kadralrangedrangane kaidu tadralrangedrange, luka kalakecelrane, lakaidu
takecekecekelre.

Lusidanane kay talalibi, mathaithaithariri kay kidremedreme madu,
bekelane ku upungane.

Pakelanga kaykameane, bekelanenga ku tengatengane ka talaaibi ka
daane. La matitaulra turamuru, ku laumaumase, la tabekelenga ku
wathingale tudaane ku talaalibi. Anatumane nay ka ngwabalribalrithi, mwa
silape kudra malrigili tutalaalibi tudaane, si mwa kicaucakwane kibulru ku

tatudaadanane ku talaalibi.

